
TATHMINI YA PAMOJA YA SHULE ZA UPILI  ZA KAUNTI NDOGO YA NAKURU

Maandalizi  kwa Cheti cha Kuhitimu Elimu ya Sekondari Kenya

KISWAHILI 

Karatasi ya 3 

FASIHI 

Maagizo 

(a) Jibu maswali manne pekee.

(b) Swali la kwanza  ni la lazima.

(c) Maswali hayo mengine matatu yachaguliwe kutoka sehemu nne zilizobaki, yaani: Riwaya, Tamthilia, Hadithi Fupi na Fasihi Simulizi.

(d) Usijibu maswali mawili kutoka sehemu moja.

(e) Majibu yote lazima yaandikwe kwa lugha ya Kiswahili.

(f) Karatasi hii ina kurasa 3 zilizopigwa chapa.

(g) Watahiniwa ni lazima wahakikishe kwamba kurasa zote za karatasi hii zimepigwa chapa sawasawa na kuwa maswali yote yamo.

(h) Majibu yote sharti yaandikwe kwenye karatasi za majibu ulizopewa.

 Karatasi y a 3

FASIHI
SEHEMU YA A: USHAIRI

1. LAZIMA
Soma shairi lifuatalo kisha ujibu maswali.

Moyo haukongi:
Haidhuru uwe wa mwanadamu

Au wa nyama mwitu.

Japo maji yamyumbishe

Kandoni mwa bahari

Kizee utamwona

Kwa nguvu za uchawi wa moyo

Mawimbini akisukwasukwa

Mithili ya jahazi lililochoka

Kwa urefu wa safari:

Ingawa atabamizwa matumbwaweni

Na yake seruni maji kuitwaa

Atang’ang’ana kuidaka japo kwa shida

Na majini kuelea

Kama anayeyatisha kuwa

Bado siha ya misuli ipo.

Basi ajabu usione

Paka maziwa kunywa

Katika uzima wake

Au bi kizee kichwa akiyumbisha 
Kwa mlio wa ala

Ama nyama kupania kula

Japo jino la mwisho

Liling’oka juzi.

Moyo haukongi kwa msukumo wa wakati:

Ni misuli inokonga.

Moyo, simba wa wakati.

a) Hili ni shairi la aina gani? 







      (alama 2)

b) Eleza muundo wa shairi hili. 







      (alama 4)

c) Kwa nini mshairi anaeleza kuwa moyo haukongi?                                                                  (alama 2)

d) Tambua mishata kwenye shairi hili.                                                                                         (alama 2)

e) Eleza mbinu  mbili za idhini ya mshairi kwa  kurejelea shairi hili.                                       (alama 2)

f) Bainisha nafsineni katika shairi hili.                                                                                         (alama 2)

g) Eleza toni ya shairi hili.                                                                                                               (alama 2)

h) Andika ubeti wa tatu kwa lugha tutumbi.                                                                               (alama 4)

SEHEMU YA B: RIWAYA

K. Walibora: Kidagaa Kimemwozea

Jibu swali la 2 au la 3.

2. “ Damu ni nzito kuliko maji? Alaa! Falsafa hiyo ndiyo kidonda ndugu cha bara hili la Afrika. Hakuna dawa?
a) Eleza mukatdha wa dondoo hili. 






    (alama 4)

b) Tambua mbinu moja ya lugha iliyotumika katika dondoo hili. 


     (alama 1)

c) Thibitisha kauli hii ukirejelea riwaya ya Kidagaa Kimemwozea. 

 
   (alama 10)

d) Ukirejelea riwaya ya Kidagaa Kimemwozea, Eleza vile wanajamii walivyochangia matatizo yaliyowakumba. 








     (alama 5)

3. Jadili nafasi ya vijana katika kuleta mabadiliko katika jamii. 



   (alama 20)
SEHEMU YA C: TAMTHLIA

T. Arege: Mstahiki Meya.

Jibu swali la 4 au la 5

4. “Ninajaribu kukueleza tu ninavyoona mimi. Usiyachukulie maoni yangu kwa ubaya.”
a) Eleza muktadha wa dondoo hili. 






   (alama 4)

b) Fafanua jinsi msemaji alivyotofautiana kimaoni na wenzake kuhusu maswala ya kijamii ukirejelea tamthlia ya Mstahiki Meya. 





  (alama 16)

5. Fafanua hatua mbalimbali ambazo Wanacheneo walichukua katika kushughulikia dhiki zilizowakumba. 









  (alama 20)
SEHEMU YA D: HADITHI FUPI.

     K. Walibora na S. A. Mohammed

       Damu Nyeusi na Hadithi Nyingine.

Jibu swali la 6 au la 7

6. a) Amejifunza kuwa hakuna mahali kama nyumbani. “Nyumbani ni nyumbani ingawa pangoni.”
a) Thibitisha kauli hii. 








      (alama 8)

b) “Anaona kuna kitu kinacholizia ndege mbaya, lakini hajui kitu gani wala hajui ndege huyo ana sura na kusudi gani.
Fafanua kauli hii ukirejelea hadithi ya Gilasi ya Mwisho Makaburini. 

    (alama 12)

7. Eleza dhamira ya msimulizi wa hadithi ya “Ndoa ya Samani.” 



    (alama 20)
SEHEMU YA E: FASIHI SIMULIZI

8. a) Eleza sifa za mtendaji wa ulumbi.  






      (alama 8)
b) Fafanua umuhimu wa maigizo katika jamii.  





    (alama 12)
                                      Huu ndio ukurasa wa mwisho uliopigwa chapa.

